
ЗАХИДАЛ 122

	 

	ГУРВАН ТИВИЙН УУЛЗВАР ГАЗАРТ

	 

	1933 оны нэгдүгээр сарын 16

	 

	Хоёр долоо хоногийн өмнө чамд захидал бичиж шинэ жилээр хүсэж байсан хүслэн минь санаснаас эрт биеллээ. Удтал хүлээсний эцэст чамтайгаа уулзаж, чинийхээ барааг харлаа шүү дээ. Чамтай уулзсандаа би олон өдөр баярлаж, сэтгэл хөөрөн, тогтвор алдаж, өдөр тутам хийдэг ажлаа ч хаясан байв. Би бүр баярын совинд автсан билээ. Уулзаад дөрөвхөн хоног өнгөрч байгаа боловч аль эртийн юм шиг санагднам! Тэгээд бүр ирээдүйн бодлого болон дараа хэзээ, хаана уулздаг бол гэдгийг мэдэхийн хүслэн.

	За тэгээд бид хоёрын нүүр учран золгох мэт ярилцдаг энэхүү яриа хөөрөөг шоронгийн ямар ч журам дүрэм хааж боогоогүй байгаа цагт би чамд захидлаа бичсээр байх болно.

	Би арван есдүгээр зууны талаар чамд бичсэнээс хойш нэлээд удав. Би тэр захидлууддаа эхлээд Наполеон унаснаас хойш барагцаалбал зуун жилийн хугацааг хамарсан тэр зууны тухай чамд ерөнхий төсөөлөл өгөхийг хичээж дараа нь зарим нэг орнуудтай арай нарийвчлан танилцуулах ажилд орсон билээ. Энэтхэгийг, дараа нь Хятад ба Японыг эцэст нь Энэтхэг˗Хятадын Хойг ба Дорнод Энэтхэгийн талаар бүр ч дэлгэрэнгүй ярьсан. Тэгж дэлгэрэнгүй их зүйл ярилаа ч гэсэн бид Азийн зөвхөн хэсгийг ярьсан бөгөөд дэлхийн бусад хэсгийг бүхэлд нь хөндөөгүй байна. Энэ бол их урт яриа болох бөгөөд дарааллаар нь тодорхой ярина гэхэд ч амаргүй хэрэг. Улс орон, тив нутгуудыг тус тусад нь дараалан ярих ч хэрэг гарах юм. Дахин дахин эргэж буцаж, нэг л үед байсан янз бүрийн бүс нутгийн тухай ярих хэрэг гарах юм. Энэ нь зарим талаар төөрөгдүүлэхэд ч хүргэж байгаа юм. Гэвч арван есдүгээр зууны үед янз бүрийн оронд болсон тэр бүх үйл явдал ямар нэгэн хэмжээгээр давхцаж бие биедээ нөлөөлөн, бие биетэйгээ харилцан холбоотой гарч ирсэн гэж ойлгохыг хичээвэл зохино. Нэг орны түүхийг салгаж авч судлах нь үнэндээ хуурамч зүйл байдгийн учир үүнд оршино. Бид зөвхөн дэлхий дахины түүхийг судалснаар л тухай үйл явдал хэчнээн чухал байсан хийгээд тэр хүчний үр дүнд урьдын явдлууд бүрэлдэн тогтож, улмаар одоогийн явдал болон хувирсан тухай үнэн зөв төсөөлөлтэй болж болно. Би эдгээр захидлаараа чамд дэлхийн түүхийг тэгж харуулах гэж бодоогүй билээ. Би тийм зорилтыг биелүүлж чадах ч үгүй, энэ талаар чамд унших ном ч мундахгүй. Эдгээр захидлыг бичсэнээрээ би чамайг дэлхий дахины түүхийг сонирхон үздэг болгох, түүний зарим нэг талыг чамд танилцуулах, бас чамтай хамтран эрт дээр үеэс эхлэн өнөөг хүртэлх хүний үйл ажиллагааны тодорхой чиглэлүүдийг ойлгож авахыг л хичээсэн билээ. Би тэр зорилтоо биелүүлж чадсан эсэхийг үл мэднэ. Харин ийм их хөдөлмөр зарцуулсны эцэст чамд түүхийн талаар зөв төсөөлөл олоход чинь туслахын оронд төөрөгдүүлэхэд хүргэсэн эвгүй байдал учруулах вий гэхээс айнам.

	Европ бол арван есдүгээр зууны хөдөлгөгч хүчин болж байлаа. Тэнд үндсэрхэх үзэл ноёрхож, аж үйлдвэрийн ёс дэлгэрч дэлхийн алс холын нутаг газруудад ихэвчлэн империализмын хэлбэртэйгээр гэрэл ойх адил хүрч очиж байв. Тэр байдал энэ зууны талаар бидний хийсэн эхний товч тоймд тодорхой харагдаж, дараа нь бид империализмын үр дагаврыг Энэтхэг ба Дорнод˗Энэтхэгийн жишээгээр нэлээд тодорхой үзсэн билээ. Бид Европын талаар цааш нь дэлгэрүүлж ярихын өмнө Өрнөд Азийн талаар товч авч, ярья. Би гол нь Өрнөд Азийн сүүлийн үеийн түүхийг бага мэддэг байсны учир би тэр талаар ярилгүй удав.

	Өрнөд Ази бол Дорнод Ази хийгээд Энэтхэгээс эрс ялгаатай билээ. Эрт дээр үед энэ бүс нутаг Төв Ази болон Дорно зүгээс ирсэн олон янзын нүүдэлчин аймгуудын довтолгоонд өртөж байв. Туркүүд ч өөрсдөө тийм замаар явж тэнд хүрсэн юм. Загалмайтны үе ирэхээс өмнө буддизм бүр Бага Ази хүртэл дэлгэрсэн боловч тэнд үндэс суурьтай болж чадаагүй биз. Өрнөд Ази олон зуун үеийн турш Ази буюу Дорно зүгийг харахаасаа илүү Европыг хардаг байлаа. Өрнөд Ази нэг ёсны Азиас Европ руу харсан цонх мэт байлаа. Ази тивийн янз бүрийн хэсэгт ислам нэвтэрсээр байсан ч гэсэн түүний европ маягийг нэг их тусгаж чадаагүй юм.

	Энэтхэг, Хятад болон түүний хөрш орнууд Европ руу хэзээ ч тийм маягаар харж байсангүй. Тэд бүх талаар Азийн ертөнцөд багтаж байлаа. Энэтхэг ба Хятадын хооронд арьс өнгө, ертөнцийг үзэх үзэл, соёлын талаар ялгаатай зүйл асар их бий. Хятад хэзээ ч шашинд боолчлогдож байгаагүй бөгөөд хятад оронд бөөгийн ёсны засаглал хэзээ ч байгаагүй билээ. Гэтэл Энэтхэг шашнаараа хэзээ ямагт бахархан, хэдийгээр Будда бөө нарын дарамтаас ангижруулах гэж хичээн байсан ч гэсэн энэтхэгийн нийгэм бөө нарын дарлалаас гарч чадаагүй юм. Энэтхэг, Хятадын хооронд бусад олон янзын ялгаатай зүйл байдаг авч Энэтхэг хийгээд Дорнод ба Зүүн˗Өмнөд Азийн хооронд нэгдэлтэй зүйлс хачин их бий. Эдгээр орны ард түмний урлаг, утга зохиол, дуу хөгжимд байдаг утасны олон үзүүрийг нэгэн ерөнхий шижмээр холбож өгсөн буддизмын уламжлал тийм эв нэгдэлтэй болгосон юм.

	Ислам Өрнөд Азиас Энэтхэгт авчирсан зүйл бий л дээ. Тэр бол өөр соёл, амьдралыг үзэх өөр үзэл байсан юм. Гэвч Өрнөд Азийн ертөнцийг үзэх үзэл Энэтхэгт шууд замаар, хэрэв арабууд Энэтхэгийг эзэлсэн бол бий болж болох байсан анхныхаа тэр хэлбэрээр ирсэн биш билээ. Тэр нь бур хожим, Төв Азийн нүүдэлчдээр дамжиж ирсэн бөгөөд тэгэхдээ тэр аймгууд түүний жинхэнэ төлөөлөгчид болж чадаагүй юм. Ямар ч гэсэн чухамхүү ислам л Энэтхэгийг Өрнөд Азитай холбож өгсөн бөгөөд тийнхүү Энэтхэг орон тэрхүү хоёр том соёлын уулзвар газар болсон юм. Ислам бас Хятадад нэвтэрч тэнд олон залгамжлагчтай болсон боловч Хятадын эртний соёлтой хэзээ ч сөргөлдөж байгаагүй юм. Харин Энэтхэгт ислам нь удтал ноёрхогч ангийн шашин болсон учир тийм сөргөлдөөн гарч байлаа. Тийнхүү Энэтхэг орон хоёр соёлын харилцааны газар болж байжээ. Тэр хоёр соёлыг хослуулах арга замыг эрэлхийлэн олж, хэцүү бэрх тэр асуудлыг шийдвэрлэх гэж ихэд чармайсан гэж би чамд нэгэнт бичиж байсан билээ. Хэдийгээр амжилт олох дөхөж байсан боловч шинэ аюул нөмөрч, британийн байлдан дагуулалт дахин саад бэрхшээл учруулсан юм. Эдүгээ энэ хоёр соёл хоёул хуучин байсан нөлөөгөө нэгэнт алджээ. Үндсэрхэх үзэл ба аж үйлдвэрийн ёс дэлхий дахиныг өөрчилсөн учир эртний соёлууд эдийн засгийн шинэ нөхцөлд хэрхэн зохицож чадсан тэр л хэмжээгээр оршин байж чадах юм. Тэдгээр соёлын хоосон гэр нь үлдээд, жинхэнэ агуулга нь нэгэнт арилсан байна. Исламын жинхэнэ эх орон болох Өрнөд Азийн байдал ихэд өөрчлөгджээ. Хятад ба Алс Дорнод байнгын сөргөлдөөнт байдалд байх болов. Энэтхэгт юу болж байгааг бид нүдээр харж болох билээ.

	Ярих уялдаа холбоог нь олоход хэцүү байсан учир би Өрнөд Азийн талаар бичилгүй удав. Арабын их эзэнт улс Багдадын тухай, тэр орон османы турк биш, харин турк˗сельжукүүдийн атгад орж, улмаар Чингис хааны монголчуудад бүрмөсөн дарагдсан тухай миний ярьж байсныг чи магад санаж байгаа биз. Монголчууд Дундад Азийг, бас Персийг эзлэн авч Хорезмын эзэнт улсыг хүйс тэмтэрсэн юм. Хожим нь доголон Төмөр ирж, хэсэг зуур амжилттай байлдан, олон түмнийг алж хядах ажил үйлдэж байгаад алга болсон юм. Гэсэн ч өрнөдөд шинэ эзэнт улс гарч ирж Төмөрт ялагдаж байсан ч гэсэн өргөжин тэлсээр байлаа. Тэр бол Персээс өрнөдөд орших Азийн нутаг дэвсгэр хийгээд Египет, мөн Зүүн˗Өмнөд Европын үлэмж хэсгийг эзлэн аваад байсан османы туркийн эзэнт гүрэн байлаа. Тэд олон үеийнхний турш Европт аюул занал учруулан дөнгөж саяхан дундад эртний үеэс мултран гараад байсан Европын шашин шүтлэгтэн олны хувьд нүгэлтнүүдийг цээрлүүлэхээр илгээсэн бурхны ташуур мэт санагдан байжээ.

	Өрнөд Ази османуудын ноёрхолд автан бараг түүхээс арилж, дэлхий дахины амьдралын гол урсгалаас таслагдсан нэгэн нам гүм горхи болон хувирсан байлаа. Өрнөд Ази хэдэн зуун, бүр хэдэн мянган жилийн турш Европыг Азитай холбож, нэг тивээс нөгөө тив рүү бараа таваар ачсан үй олон тэмээн жин түүний хот балгад, цөл говийг туулан явдаг байсан их замын газар болж байлаа. Гэвч туркүүд худалдаа хийхийг дэмждэггүй худалдаа хийлээ ч гэсэн шинэ хүчин зүйлийн өмнө мөхсөдөх байжээ. Тэр бол Ази, Европын хооронд тэнгисийн зам нээгдэж хөгжсөн явдал байлаа. Тэнгис далай их зам болон хувирч, цөл говийн тэмээн жинг хөлөг онгоц орложээ. Тэр өөрчлөлтөөс болж Өрнөд Ази дэлхий дахинд гүйцэтгэх ач холбогдлоо алджээ. Тэр үеэс хойш Өрнөд Ази таслагдмал байдалтайгаар аж төрөх болжээ. Арван есдүгээр зууны хоёрдугаар хагаст Суэцийн сувгийг нээснээр тэнгисийн зам улам ч чухал болжээ. Тэр суваг Дорнод, Өрнөдийн хоорондын чухал зам болж, хоёр ертөнцийг ойртуулжээ.

	Гэтэл одоо энэ хорьдугаар зууны үед бидний харсаар байтал шинэ өөрчлөлт болж, хуурай газар ба тэнгисийн хоорондын урьдын өрсөлдөөнд хуурай газар нь дахин давамгайлах болж, тэнгисийн оронд хуурай газар дэлхийн их зам болон хувираад байна. Автомашин гарснаар байдлыг хуурай газарт ашигтайгаар өөрчилж нисэх онгоц гарсан явдал түүний давуу байдлыг улам ч их болгожээ. Аль эрт мартагдсан эртний худалдааны зам дахин хөл хөдөлгөөнд орж, тэмээн жин хөврөн байсан цөл говиор автомашин жирэлзэж, тэнгэрт нисэх онгоц халин нисэх болсон байна.

	Оттоманы эзэнт улс Ази, Африк, Европ гурван тивийг холбон байв. Гэвч тэд бүр арван есдүгээр зуун эхлэхээс өмнө задран бутарсан байв. Тэр улс «бурхны ташуур» байснаа «Европын эмгэгтэй хүн» болон хувирчээ. 1914—1918 оны дэлхийн дайн эзэнт гүрнийг бүрэн эцэс болгож, түүний нурмын дээр өөртөө итгэсэн, хүчтэй, дэвшилттэй шинэ Турк улс болон бас бусад шинэ улсууд бий болсон юм. 

	Өрнөд Ази бол Азиас Европ руу харсан цонх мөн гэж би үүний өмнө хэлж байсан. Энэ бүс нутаг Ази, Европ, Африкийг тусгаарласан, бас холбосон нутаг болох Газрын Дундад тэнгисээр хиллэн байдаг билээ. Холбогч тэр шижим урьд цагт асар их үүрэг гүйцэтгэж ирсэн ба Газрын Дундад тэнгисийн эргээр орших тэдгээр орнуудад адил төстэй юм олон бий. Европын соёл иргэншил Газрын Дундад тэнгисийн сав нутагт үүсэн тогтжээ. Эртний Грек буюу Элладуудын колони нь тэр гурван тивийн эргээр оршдог байлаа. Ромын эзэнт гүрний нутаг Газрын Дундад тэнгисийн эргэн тойрон байлаа. Загалмайтныхан анх эхлээд л Газрын Дундад тэнгист хүрэлцэн очиж байлаа. Арабууд өөрийнхөө соёлыг түүний зүүн эргээс Сицили рүү, өмнөд эргээс Африкийг дамжин өрнө зүгт Испанид аваачиж, тэр нь тэнд долоон зуун жил тогтнон байжээ.

	Тийм болохоор Газрын Дундад тэнгист байсан Азийн орнууд Өмнөд Европ хийгээд Умард Африктай хэчнээн нягт холбоотой байсныг бид харж байна. Өрнөд Ази эрт дээр үед Ази болон бусад хоёр тивийг холбогч шижим болж байсан нь илтэд байна. Гэвч тийм маягийн холбоо дэлхий дахинд байгаа нь мэдээж бөгөөд гагцхүү түүнийг хайж олох л хэрэгтэй юм. Бид үндсэрхэх үзлийн харгайгаар дэлхийн нийтлэг байдлын тухай, янз бүрийн орнуудын нийтлэг эрх ашгийн тухай бодохоосоо илүү тус тус үндэстнүүдийн талаар бодох нь л их байдаг байна.

	79. Европ Дорнод Азийг эзэлж эхэлсэн нь

	80. Хятад орон энх амгалан цэцэглэн хөгжиж байсан үе

	81. Япон хаалгаа хаасан нь

	82. Европ дахины самуун үе

	83. Сэргэн мандалт

	84. Протестантуудын бослого, тариачны дайн

	85. Арван зургаа, арван долдугаар зууны үеийн европын хэмжээгүй эрхт ёс

	86. Эрх чөлөөний төлөө Нидерландчуудын тэмцэл

	87. Англи хаанаа цаазалсан нь

	88. Бабур

	89. Акбар

	90. Энэтхэгийн моголуудын эзэнт гүрэн унаж мөхсөн нь

	91. Сикхи ба маратхи нар

	92. Англичууд энэтхэг дэх өрсөлдөгчдөө дийлсэн нь

	93. Хятад дахь манжийн их эзэн хаан

	94. Хятадын эзэн хаанаас английн эзэн хаанд илгээсэн захидал

	95. Арван наймдугаар зууны европ дахь үзэл санааны тэмцэл

	96. Европ тив их өөрчлөлтийн өмнө

	97. Асар том машин бий болсон нь

	98. Англид аж үйлдвэрийн хувьсгал эхэлсэн нь

	99. Америк Англиас тусгаарласан нь

	100. Бастилийн уналт

	101. Францын хувьсгал

	102. Хувьсгал ба хувьсгалын эсэргүү явдал

	103. Засгийн газруудын замнал

	104. Наполеон

	105. Наполеоны тухай дахин өгүүлэх нь

	106. Дэлхий ертөнцийн байдал

	107. Дэлхийн нэгдүгээр дайны өмнөх зуун жил

	108. Арван есдүгээр зуун, үргэлжлэл

	109. Энэтхэгт гарсан дайн ба бослогууд

	110. Энэтхэгийн гар урчууд үгүйрэн хоосорсон нь

	111. Энэтхэгийн тосгон, тариачид, газрын эзэд

	112. Британи энэтхэгийг яаж захирч байсан бэ?

	113. Энэтхэг сэрж эхэлсэн нь

	114. Англи хятадад хүчээр хар тамхи нэвтрүүлсэн нь

	115. Хятад орон хүнд байдалд

	116. Япон урагш тэмүүлсэн нь

	117. Япон Орост цохилт өгсөн нь

	118. Хятад бүгд найрамдах засагт улс болсон нь

	119. Энэтхэг˗хятадын хойг ба дорнод энэтхэг

	120. Бас нэгэн шинэ жилийн өдөр

	121. Филиппин ба Америкийн Нэгдсэн Улс

	122. Гурван тивийн уулзвар газарт

	123. Өнгөрсөн түүхийг эргэж нэг саная

	124. Ираны эртний уламжлалын бат үндэс

	125. Перс дэх империализм ба үндэсний үзэл

	126. Ер нь хувьсгалын тухай, түүнээс европт болсон 1848 оны хувьсгалын тухай

	127. Итали нэгдсэн, эрх чөлөөт үндэстэн болсон нь

	128. Герман улс байгуулагдсан нь

	129. Зарим нэрт зохиолчид

	130. Дарвин ба шинжлэх ухааны ялалт

	131. Ардчиллын амжилт

	132. Социализмын үүсэл

	133. Карл Маркс ба ажилчны байгууллагын хөгжилт

	134. Марксизм

	135. Англи дахь Викторианы үе

	136. Англи дэлхийн мөнгө хүүлэгч болон хувирсан нь

	137. Америк дахь иргэний дайн

	138. Америкийн үл үзэгдэх эзэнт гүрэн

	139. Ирланди, Англи хоёрын долоон зуун жилийн дайн

	140. Ирландын гормуль ба шин фейн

	141. Англи египетийг булаан эзэлж, эзэмшил болгосоор буй нь

	142. Түрэг «европын эмгэгтэй хүн» болон хувирсан нь

	143. Орос орон хаант засгийн эрхшээлд

	144. Оросын 1905 оны ялагдсан хувьсгал

	145. Зууны төгсгөл

	146. Дэлхийн дайн эхэлсэн нь

	147. Энэтхэг орон дайны өмнөх үед

	148. 1914—1918 оны дайн

	149. Дайны явц

